
2.2.- Unha proposta de actividade

Reflexiona

Cando na
sinalética se
utilizan

símbolos para identificar accións e
profesións, habitualmente emprégase a
figura masculina como xenérico, porén
non sempre é así, e para indicar
determinados traballos soe aparecer a
figura feminina.

Esta distinción non é inocente, e en
determinadas profesións, que a cotío
están relacionadas co sector servizos de
atención ás persoas e tamén
frecuentemente relacionadas cunha baixa
remuneración, emprégase o feminino
como xenérico e o debuxo dunha muller
para simbolizalo.

Un exemplo pódelo atopar neste aviso dun hotel onde se pide que limpen a habitación
e o debuxo que empregan, representa a unha muller limpando.

En que outros casos ves que se empregue a figura feminina para representar unha
profesión?

A que conclusións poderiamos chegar?

Cres que poderías facer un traballo sobre este tema co teu alumnado?

Para saber máis



Ademais das accións que poden desenvolver os distintos organismos sobre a
igualdade, tampouco é desdeñable o efecto que teñen
as intervencións que se producen en determinados actos
que se desenvolven dentro delas, como, por exemplo,
este discurso que pronuncia a actriz Enma Watson sobre
a igualdade de xénero nunha sesión da ONU.

https://www.youtube.com/watch?v=263Fz3W8fQM 

Para identificar e relacionar as institucións e organismos que teñen relación coa
igualdade, primeiro faremos unha investigación co alumnado, consultando páxinas web,
revisando publicacións relacionadas con esta temática, consultando a institucións que nos
queden máis preto, até establecer un listado delas que clasificaremos en función do seu
ámbito de actuación:

Por exemplo:

Institucións relacionadas coa igualdade no ámbito internacional:

ONU Mulleres. É unha organización das Nacións Unidas creada en xullo de
2010 que ten como obxectivo promover a igualdade de xénero e o
empoderamento das mulleres.

A súa páxina web é http://www.unwomen.org/es 

No ámbito europeo o principal organismo dedicado a traballar pola
igualdade é o Instituto Europeo de Igualdade de Xénero, EIGE nas
súas siglas en inglés. É unha axencia da Unión Europea que traballa
para conseguir a igualdade de xénero fundamentalmente a través da

realización de informes e estudos sobre a situación desta cuestión en Europa e no
mundo. A súa páxina web é: https://eige.europa.eu 

A nivel estatal, na actualidade, a institución que centraliza todas as actuación
sobre a igualdade de xénero é a Vicepresidencia do Goberno e o Ministerio
da Presidencia, Relacións coas Cortes e Igualdade. A súa páxina web é
http://www.mpr.gob.es. Dentro deste Ministerio é a Secretaría de Estado de

Igualdade a que inclúe a Dirección Xeral de Igualdade de Trato e Diversidade e a
Delegación do Goberno para a Violencia de Xénero así como o organismo autónomo do
Instituto da Muller e para a Igualdade de Oportunidades que ten esta páxina web:
http://www.inmujer.gob.es/gl/home.htm 

Finalmente en Galiza existen varios organismos que traballan pola igualdade. P
banda, a Secretaría Xeral da Igualdade da Vicepresidencia e Consellería de
Presidencia, Administracións Públicas e Xustiza que ten esta páxina web:
http://igualdade.xunta.gal/gl, pero tamén o Consorcio Galego de Servizos de
Igualdade e Benestar, que é a fórmula xurídica que agrupa á Xunta de Galicia

coa rede de concellos de Galiza, fai un traballo no ámbito da igualdade,
fundamentalmente coa creación de centros de atención á violencia de xénero. A súa
páxina web é: http://www.igualdadebenestar.org.

Unha vez identificados os organismos correspondentes, o seguinte paso pode ser
deseñar un mapa conceptual no que se relacionen as diferentes institucións e organismos
que se teñen identificado. O resultado deste traballo pódelo ver en
http://popplet.com/app/#/2709631 

